ՀԱՅՏԱՐԱՐՈՒԹՅՈՒՆ
հրավերի պարզաբանման մասին

Հայտարարության սույն տեքստը հաստատված է գնահատող հանձնաժողովի
 2026 թվականի ապրիլի 18-ի թիվ 3 որոշմամբ և հրապարակվում է 
“Գնումների մասին” ՀՀ օրենքի 29-րդ հոդվածի համաձայն
Ընթացակարգի ծածկագիրը ՀՀ ԱՆ ԲՄԱՊՁԲ-2026/29
Առողջապահության նախարարության կողմից պետության կարիքների համար անհրաժեշտ համակարգչային տոմոգրաֆիայի սարքերի ձեռքբերման նպատակով կազմակերպված «ՀՀ ԱՆ ԲՄԱՊՁԲ-2026/29» ծածկագրով գնման ընթացակարգի գնահատող հանձնաժողովը ստորև ներկայացնում է նույն ծածկագրով հրավերի վերաբերյալ 17.04.2026թ. ժամը 17:17 ստացված հարցադրման և դրա վերաբերյալ 18.04.2026թ. տրամադրված պարզաբան:
 
Հարցադրում N 1

«Հարգելի գործընկեր

Պատվիրատու Առողջապահության նախարարության ՀՀ ԱՆ ԲՄԱՊՁԲ-2026/29         ծածկագրով 2026 թվականի մարտի 25-ի թիվ 1 որոշմամբ  հրապարակված բաց մրցույթի մասին ընթացակարգի հրավերի    1-ին և 2-րդ չափաբաժինների  տեխնիկական բնութագրում նշված է Համակարգչային տոմոգրաֆ GE Healthcare Revolution Maxima կամ համարժեք Philips Healthcare Philips Incisive CT կամ համարժեք Siemens Healthineers Somatom Go Top։

,,Գնումների մասին,, ՀՀ օրենքի 13-րդ հոդվածի 2-րդ մասի համաձայն. Գնման առարկայի բնութագրերը`

1) պետք է մրցակցության հավասար պայմաններ ապահովեն հնարավոր մասնակիցների համար.

2) չպետք է հանգեցնեն գնումների գործընթացում մրցակցության համար չհիմնավորված խոչընդոտների առաջացմանը.

3) պետք է լինեն օբյեկտիվորեն հիմնավորված և համարժեք լինեն այն կարիքին, որի բավարարման նպատակով կատարվում է տվյալ գնումը.

4) ներառում են գնման առարկայի մասնագրի, տեխնիկական տվյալների, իսկ աշխատանքների դեպքում` նաև աշխատանքների ծավալաթերթի, ժամանակացույցի և այլ ոչ գնային պայմանների ամբողջական և համարժեք նկարագրությունը:

Նույն հոդվածի 5-րդ մասի համաձայն .  Գնման առարկայի հատկանիշները չպետք է պահանջ կամ հղում պարունակեն որևէ առևտրային նշանի, ֆիրմային անվանմանը, արտոնագրին, էսքիզին կամ մոդելին, ծագման երկրին կամ կոնկրետ աղբյուրին կամ արտադրողին, բացառությամբ այն դեպքերի, երբ անհնար է գնման առարկայի բնութագրումն առանց դրանց: Հղումներ օգտագործելու դեպքում հատկանիշների բնութագիրը պետք է պարունակի «կամ համարժեք» բառերը:

Վերոնշյալ իրավակարգավորումներից բխում է, որ եթե հրավերում  հղում է ապրանքի կոնկրետ  մոդել , դրանից հետո այն պետք է պարունակի պարունակի «կամ համարժեք» բառերը, այսինքն կոնկրետ   մոդել և արտադրող նշվելու դեպքում այն չպետք է սպառիչ լինի պետք  է հնարավոր լինի այդ մոդելներին կամ արտադրողներին համարժեք առաջարկ լինի,իսկ տվյալ դեպքում  տեխնիկակական բնութագրով սահմանափակվել է միայն Համակարգչային տոմոգրաֆ GE Healthcare Revolution Maxima կամ համարժեք Philips Healthcare Philips Incisive CT կամ համարժեք Siemens Healthineers Somatom Go Top մոդելի ապրանքների առաջարկելու հնարավորությամբ, որի հետևանքով ոչ իրավաչափորեն սահմանափակվել է այլ համարժեք արտադրողների  ապրանքների առաջարկի և մասնակցության հնարավորությունը

Հիմք ընդունելով վերոգրյալը  Խնդրում ենք հայտնել 

1.
Ինչով է պայմանավորված  հրավերի   1-ին և 2-րդ  չափաբաժինների   գնման առարկայի  տեխնիկական բնութագրում կոնկրետ մոդելների նշումը

2.
Ինչու նշված չէ կոնկրետ մոդելների թվարկումից հետո կամ համարժեք բառերը

3.
Արդյոք Պատվիրատուի կողմից ընդունելի կլինի նշված մոդելներից տարբերվող, սակայն տեխնիկական բնութագրով գնման առարկայի բնութագրի պահանջները բավարարող մեկ այլ արտադրողի և մոդելի ապրանք:»:
Պարզաբանում N 1 

«Հարգելի գործընկեր:

1․ Ձեր կողմից բարձրացված հարցը չի վերաբերվում հրավերի բովանդակությանը և նպատակ չունի պարզելու և հստակեցնելու հրավերով հաստատված տեխնիկական բնութագրում ներառված չափորոշիչներից որևէ մեկի համար սահմանված պահանջը։ Համաձայն «Գնումների մասին» ՀՀ օրենքի 29-րդ հոդվածի 3-րդ մասի՝ «Պարզաբանում չի տրամադրվում, եթե հարցումը կատարվել է սույն հոդվածով սահմանված ժամկետի խախտմամբ, ինչպես նաև, եթե հարցումը դուրս է հրավերի բովանդակության շրջանակից: Ընդ որում, մասնակիցը գրավոր ծանուցվում է պարզաբանում չտրամադրելու հիմքերի մասին` հարցումը ստանալու օրվան հաջորդող երկու օրացուցային օրվա ընթացքում:»

2․ «Գնումների մասին» ՀՀ օրենքի 13-րդ հոդվածի 5-րդ մասի համաձայն՝ «Գնման առարկայի հատկանիշները չպետք է պահանջ կամ հղում պարունակեն որևէ առևտրային նշանի, ֆիրմային անվանմանը, արտոնագրին, էսքիզին կամ մոդելին, ծագման երկրին կամ կոնկրետ աղբյուրին կամ արտադրողին, բացառությամբ այն դեպքերի, երբ անհնար է գնման առարկայի բնութագրումն առանց դրանց: Հղումներ օգտագործելու դեպքում հատկանիշների բնութագիրը պետք է պարունակի «կամ համարժեք» բառերը:»։ Միևնույն ժամանակ ՀՀ կառավարության 2017 թվականի մայիսի 4-ի N526-Ն որոշմամբ հաստատված «ԳՆՈՒՄՆԵՐԻ ԳՈՐԾԸՆԹԱՑԻ ԿԱԶՄԱԿԵՐՊՄԱՆ ԿԱՐԳ»-ի 22-րդ կետի համաձայն՝ «Գնման առարկայի բնութագրերը և մասնակիցներին ներկայացվող որակավորման չափանիշները սահմանելիս պետք է հաշվի առնել, որ դրանց պետք է բավարարեն մեկից ավելի հնարավոր մասնակիցներ՝ բացառությամբ սույն կարգի 23-րդ կետի 4-րդ ենթակետով նախատեսված հիմքով և նույն կարգի 21-րդ կետի 1-ին ենթակետի «դ» պարբերությամբ նախատեսված՝ պատվիրատուի ղեկավարի հետ համաձայնեցված դեպքերում կատարվող գնումների: Ապրանքների գնման դեպքում հղումներ օգտագործելիս ներկայացվում են որպես համարժեք առաջարկվող ապրանքների ֆիրմային անվանումը, մոդելը և արտադրողը:»։

Նշված երկու պահանջների համադրումից ակնհայտ է, որ հղումներ օգտագործելիս պետք է նշել թե «կամ համարժեք» բառերը և թե «որպես համարժեք առաջարկվող ապրանքների ֆիրմային անվանումը, մոդելը և արտադրողը»՝ ինչը և արված է «GE Healthcare Revolution Maxima կամ համարժեք Philips Healthcare Philips Incisive CT կամ համարժեք Siemens Healthineers Somatom Go Top» պահանջում։

3․ ՀՀ կառավարության 2017 թվականի մայիսի 4-ի N526-Ն որոշմամբ հաստատված «ԳՆՈՒՄՆԵՐԻ ԳՈՐԾԸՆԹԱՑԻ ԿԱԶՄԱԿԵՐՊՄԱՆ ԿԱՐԳ»-ի 32-րդ կետի 22 ենթակետի համաձայն՝ «հրավերի վերաբերյալ մասնակցին չի տրամադրվում պարզաբանում, եթե հարցումը վերաբերում է վերջինիս կողմից առաջարկվելիք ապրանքների, աշխատանքների կամ ծառայությունների տեխնիկական բնութագրերի` հրավերով նախատեսված տեխնիկական բնութագրերին համարժեքության համապատասխանությանը.»:
Հեռախոս՝   (060) 80-80-03/1804    Էլեկոտրանային փոստ՝ hsargsyan@moh.am 

ՀՀ ԱՆ ԲՄԱՊՁԲ-2026/29 ծածկագրով գնման ընթացակարգի գնահատող հանձնաժողովը

